
На основи члена 15. и члена 16. пасус 2, а у вязи зоз членом 
40. Покраїнскей скупштинскей одлуки о покраїнскей управи 
(«Службени новини АПВ», число 37/2014, 54/2014 ‒ др. oдлука, 
37/2016, 29/2017, 24/2019, 66/2020 и 38/2021) и члена 2. пасус 1. 
точка 3. алинея 8. и члена 3. пасус 2. Покраїнскей скупштинскей 
одлуки о додзельованю буджетних средствох за финансованє и 
софинансованє програмних активносцох и проєктох у обласци 
високого образованя, студентского стандарду и наукововиглєдо-
вацкей дїялносци у Автономней покраїни Войводини («Службе-
ни новини АПВ», число 9/2021), покраїнски секретар за високе 
образованє и наукововиглєдовацку дїялносц, приноши

ПРАВИЛНЇК
ЗА РЕАЛИЗАЦИЮ АКЦИЇ «ПРАВО НА ПЕРШУ ШАНСУ»

I

ОБЩИ ОДРЕДБИ ПРАВИЛНЇКА

Член 1.

Зоз тим правилнїком ше утвердзує циль финансованя акциї 
«Право на першу шансу», особи хтори маю право участвовац на 
конкурсу, условия и поступок за реализацию акциї, способ фи-
нансованя проєкту и його реализацию, як и провадзенє и оценьо-
ванє успишносци реализациї наукововиглєдовацких, односно 
применєно-виглєдовацких проєктох хтори финансує Покраїнски 
секретарият за високе образованє и наукововиглєдовацку дїялно-
сц (у дальшим тексту: Секретарият), у рамикох акциї «Право на 
першу шансу».

Под терминами хтори ше хаснує у тим правилнїку, а хтори 
маю родове значенє, хтори дати у ґраматичним хлопским роду 
ше подрозумює природни хлопски и женски пол особох на хтори 
ше одноша.

Член 2.

Циль акциї «Право на першу шансу» ше реализує як намаганє 
Покраїнскей влади анґажовац нєзанятих докторох наукох зоз те-
риториї АП Войводини на проєктох зоз їх узших наукових об-
ласцох.

Проєкти приявюю кандидати хтори виполнюю условия за кон-
курованє, у складзе зоз тим правилнїком. 

II

УСЛОВИЯ И ПОСТУПОК ЗА РЕАЛИЗАЦИЮ ПРОГРАМИ

Член 3.

Общи критериюми за оценьованє предложених наукововиглє-
довацких проєктох тоти:

 – наукова оправданосц предложених виглєдованьох,
 – наукова заснованосц предложених виглєдованьох,
 – применлївосц резултатох проєкту,
 – уровень ориґиналносци виглєдованя.

Член 4.

Право конкуровац маю шицки особи хтори виполнюю тоти 
условия:

1) же су державянє Републики Сербиї;
2) же маю место биваня на териториї Автономней покраїни Во-

йводини;
3) же званє доктора наукох здобули у складзе зоз голєм єдним з 

наведзeних модалитетох:
• у рамикох акредитованих докторских студийох, 
• по скорей важацих предписаньох,
• зоз припознаваньом иножемного високошколского докумен-

ту;
4) же су евидентовани у бази Националней служби за обезпечо-

ванє роботи як нєзаняти особи.

Член 5.

За реализацию акциї «Право на першу шансу» Секретарият 
розписує явни конкурс, з яким ше особи хтори заинтересовани 
поднєсц прияви информує о условийох конкурованя.

Прияву на конкурс ше подноши у форми формулара прияви 
чий змист предписує Секретарият, а хтори доступни на интер-
нет-презентациї Секретарияту.

„Службени новини АПВ“ виходза, по 
потреби, на шейсц язикох: сербским, 

Приява проєкту облапя:

 – общи податки о подношительови;
 – предкладанє проєкту (предмет, змист и циль виглєдованя);
 – стан виглєдованя у обласци;
 – плановани резултати проєкту и можлївосц їх применьованя;
 – предкладанє наукововиглєдовацких институцийох з терито-
риї АП Войводини з якима би ше реализовал предложени 
проєкт;

 – предкладанє финансийного плану з евентуално потребнима 
средствами за покриванє материялних трошкох (без сред-
ствох за плацох и режийни трошки одвитуюцих институ-
цийох).

З явним конкурсом мож утвердзиц и други податки, односно 
прилоги хтори ше доручує ґу прияви, а хтори важни за одлучо-
ванє при виборе проєктох.

Секретарият формує Комисию за запровадзованє конкурса. 

Комисия доручує обгрунтовани предлог покраїнскому секре-
тарови, з думаньом и оцену предлогу проєктох хторе дава Фахова 
комисия з науковей обласци ґу хторей припада тема проєкту, хто-
ра приноши Ришенє о реализациї софинансованя. 

Член 6.

Кандидати хтори виполнюю условия зоз члена 4. того правил-
нїка подноша предкладанє наукововиглєдовацкого, односно при-
менєно-виглєдовацкого проєкту хтори тирва до 12 мешаци.

Елементи проєкту муша буц повязани з елементами одбранє-
ней докторскей дисертациї, або зоз другима наукововиглєдовац-
кима референцами кандидата.

Проєкт ше унапрямує ґу єдней або ґу найвецей двом з тих на-
укових обласцох:

1) технїчни науки;
2) технолоґийни науки;
3) медицински науки;
4) спортски науки;
5) природно-математични науки;
6) биотехнїчни науки;
7) дружтвени и гуманистични науки,
8) правни и економски науки.

Член 7.

Кандидат муши мац препорученє од найменєй єдного науко-
вого роботнїка чий вкупни фактор компетенциї вецей як 20 – за 
остатанї пейц роки, нє рахуюци чечуци рок.

Член 8.

Кандидат ма обовязку препоручиц найменєй два реґистровани 
наукововиглєдовацки орґанизациї або розвойни єдинки зоз тери-
ториї Автономней покраїни Войводини у хторих би ше реализо-
вало або з чиїма виглєдовачами би ше сотрудзовало у реализациї 
предложеного проєкту.

Секретарият обезпечи сотруднїцтво з одвитуюцу наукову ин-
ституцию и обезпечи покрице режийних трошкох за єй участво-
ванє у реализациї акциї «Право на першу шансу».

Член 9.

Пред тим як цо почнє з евалуацию приявених проєктох, Секре-
тарият може одбиц прияви у случайох кед:

 – прияви нєподполни;
 – прияви поднєсли особи хтори нє виполнюю предписани ус-
ловия;

 – прияви поднєшени по виходзеню термину яки дефиновани 
з Явним конкурсом.

Член 10.

Думанє и оцену предкладаня проєктох дава Фахова комисия з 
науковей обласци ґу хторей припада тема проєкту, а хтора фор-
мована у складзе з Правилнїком о фахових комисийох. 

Фахова комисия подношительови прияви може предложиц 
пременку змисту предкладаня проєкту (напр. план активносцох, 
обсяг и змист роботи, опис очекованих резултатох итд.).

Член 11.

Конєчну одлуку о прилапйованю предкладаньох проєктох 
приноши покраїнски секретар беруци до огляду:

 – порихтаносц предложеней науковей институциї за реализа-
цию проєкту;

 – компетенцию предложеного ментора за реализацию проєк-
ту;

 – оцену проєкту по евалуациї з боку Фаховей комисиї зоз од-
витуюцей науковей обласци;

 – условия яки дефиновани з явну поволанку;
 – розполагаюци средства яки предвидзени зоз Финансийним 
планом за тоти наменки.

За прилапени предкладаня Секретарият заключує контракт о 
реализациї проєкту зоз подношительом прияви и одвитуюцу ин-
ституцию з хтору ше реализує проєкт.

III

ФИНАНСОВАНЄ ПРОЄКТОХ

Член 12.

Средства Секретарияту у рамикох финансованя проєктох ак-
циї «Право на першу шансу» наменєни за:

 – виплацованє заробкох виглєдовачом по Таблїчки штреднєй 
цени за виглєдовацки мешац Покраїнского секретарияту за 
високе образованє и наукововиглєдовацку дїялносц;

 – материялни трошки за реализацию проєктох;
 – по єден виглєдовацки мешац за ментора проєкту по Таблїчки 
штреднєй цени за виглєдовацки мешац Покраїнского секре-
тарияту за високе образованє и наукововиглєдовацку дїял-
носц;

 – режийни трошки институциї з яку би ше сотрудзовало у ре-
ализациї проєкту, максимално до 5% вкупней финансийней 
вредносци проєкту.

Член 13.

Средства за реализацию акциї «Право на першу шансу» пред-
видзени з буджетом Автономней покраїни Войводини, a обсяг 
средствох ше утвердзує зоз Финансийним планом Секретарияту. 

Сума средствох по поєдинєчним проєкту будзе завишиц од 
вкупного числа приявених проєктох, оцени хтору проєкт достанє 
по евалуациї фаховей комисиї, як и од планованого обсягу сред-
ствох у буджету Автономней покраїни Войводини. 

IV

ПРОВАДЗЕНЄ И ОЦЕНЬОВАНЄ УСПИШНОСЦИ 
РЕАЛИЗАЦИЇ ПРОЄКТОХ

Член 14.

Реализацию проєктох ше провадзи на основи закончуюцого 
звиту, а реґулує з контрактом медзи Секретариятом и хасновате-
льом средствох.



27.  юлий 2023. СЛУЖБЕНИ НОВИНИ АПВ Число 32 - Бок 2497  

Звити зоз пасуса 1. того члена ше подноши на формуларох чий 
змист предписує Секретарият.

Член 15.

Виглєдованя ше оценює на основи прировнаня витворених ре-
зултатох и планованих резултатох, у складзе з наводами з фор-
мулару прияви.

Член 16.

Кед учашнїк акциї «Право на першу шансу», под час тирваня 
реализациї проєкту одлучи свойо роботне анґажованє предлу-
жиц у другей институциї, односно у другого роботодавца, вон 
ма обовязку о тим обвисциц Секретарият найменєй 15 днї пред 
дньом преставаньом роботного одношеня хторе засноване на ос-
нови реализациї акциї «Право на першу шансу».

Сходно тому, институция на хторей ше реализує проєкт, ма 
обовязку зрозмирну часц средствох хтори наменєни за финан-
сованє проєкту за период по розтаргованю конктракту, врациц 
Секретарияту.

Член 17.

Правилнїк ступа на моц осми дзень по обявйованю у «Службе-
них новинох АПВ».

Зоз ступаньом на моц того правилнїка, престава важиц Пра-
вилнїк за реализацию акциї «Право на першу шансу», число: 142-
451-3363/2020-01 од 3. новембра 2020. року.

ПОКРАЇНСКИ СЕКРЕТАРИЯТ ЗА ВИСОКЕ ОБРАЗОВАНЄ 
И НАУКОВОВИГЛЄДОВАЦКУ ДЇЯЛНОСЦ

Нови Сад, 20.7.2023. року
Число: 142-451-3208/2023-01 

ПОКРАЇНСКИ СЕКРЕТАР,  
Проф. др Зоран Милошевич, с.р.

900.

На основи члена 16, 24. и 41. Покраїнскей скупштинскей 
одлуки о покраїнскей управи («Службени новини АПВ», число 
37/2014, 54/2014 – друге предписанє, 37/2016, 29/2017, 24/2019, 
66/2020 и 38/2021), а у вязи зоз членом 11. Покраїнскей скупштин-
скей одлуки о буджету Aвтономнeй покраїни Войводини за 2023. 
рок («Службени новини АПВ», число 54/2022 и 27/2023), Покраїн-
ски секретарият за енерґетику, будовательство и транспорт, по-
країнски секретар за енерґетику, будовательство и транспорт, п 
р и н є с о л

ПРАВИЛНЇК
О ДОДЗЕЛЬОВАНЮ БЕЗПОВРАТНИХ СТИМУЛУЮЦИХ 
СРЕДСТВОХ ЗА ФИНАНСОВАНЄ И СОФИНАНСОВАНЄ 

ПРОЄКТОХ НЄВЛАДОВИХ ОРҐАНИЗАЦИЙОХ У 
ОБЛАСЦИ ТРАНСПОРТУ

143-401-8154/2023-01 од 25. юлия 2023. року

Общи одредби

Член 1.

Зоз тим правилнїком ше предписує наменку средствох, по-
ступок додзельованя средствох, критериюми за додзельованє 
средствох и други питаня од значносци за реализацию програ-
ми Покраїнского секретарияту за енерґетику, будовательство и 
транспорт за додзельованє безповратних средствох за финан-
сованє и софинансованє проєктох нєвладових орґанизацийох 
за орґанизованє фахових и наукових сходох з цильом дзвиганя 
уровня безпечносци и унапредзеня функционалносци транспор-
ту у АП Войводини.

Средства обезпечени у буджету Автономней покраїни 
Войводини и водзи ше их на окремним буджетним роздїлу у По-
країнским секретарияту за енерґетику, будовательство и транс-
порт (у дальшим тексту: Секретарият).

Наменки за яки мож хасновац средства

Член 2.

Безповратни средства хтори ше додзелює мож хасновац за фи-
нансованє и софинансованє проєктох здруженьох зоз шедзиском 
на териториї АП Войводини за потримовку орґанизованя фахо-
вих и наукових сходох з цильом дзвиганя уровня безпечносци и 
унапредзеня функционалносци транспорту у АП Войводини.

Средства хтори ше додзелює нє мож хасновац за:

1. нєнаменково трошки (хтори нє директно у вязи зоз запро-
вадзованьом активносцох яки наведзени у тим конкурсу);

2. орґанизованє бавискох на щесце.

Цилї проєктох

Член 3.

Безповратни средства хтори ше додзелює мож хасновац за фи-
нансованє и софинансованє проєктох здруженьох зоз шедзиском 
на териториї АП Войводини, хтори маю за циль:

• стимуловац черанку идейох и найлєпшей пракси медзи фа-
ховцами з обласци транспорту з цильом звекшаня безпеч-
носци и унапредзеня функционалносци транспорту;

• звекшац свидомосц о важносци дзвиганя уровня безпеч-
носци у транспорту, през панел розправи о найчастейших 
причинох нєзґодох и способох їх зопераня;

• дзвигац свидомосц о важних питаньох транспорту, през ро-
зробок темох хтори ше одноша на безпечносц, отримуюцосц 
и функционалносц транспорту;

• промововац розвой нових технолоґийох и политикох за 
злєпшанє функционалносци транспорту, през преподаваня о 
найновших технолоґийох и политикох хтори маю потенциял 
злєпшац функционованє транспорту;

• промововац сотруднїцво и умрежованє виглєдовачох з об-
ласци транспорту з цильом витворйованя будуцого сотруд-
нїцтва и нових можлївосцох виглєдованя;

• черац нови виглєдованя и идеї на конференцийох на хторих 
би виглєдоваче представели свою найновшу роботу и доста-
ли повратни информациї од других фаховцох;

• стимуловац и афирмовац роботи нєпрофитних орґанизаци-
йох и здруженьох гражданох хтори маю ясни концепт и план 
за унапредзенє безпечносци и функционалносци транспор-
ту.

Конкурс за додзельованє средствох

Член 4.

Безповратни стимулуюци средства ше додзелює на основи 
конкурса. Цали текст конкурсу ше обявює у «Службених нови-
нох Автономней покраїни Войводини» и на интернет-боку По-
країнского секретарияту за енерґетику, будовательство и транс-
порт http://www.psegs.vojvodina.gov.rs/, як и у скраценей форми у 
єдних дньових новинох хтори ше дистрибуує на цалей териториї 
Автономней покраїни Войводини. 

Обовязни елементи тексту конкурсу тоти:

1. Висина средствох хтори ше додзелює,
2. максимална висина средствох яки ше додзелює по хасно-

вательови,
3. наменка средствох,
4. цилї проєктох,
5. условия за участвованє на конкурсу и документация яку 

ше подноши ґу прияви,

6. термин за приявйованє на конкурс,
7. способ подношеня прияви,
8. поступок одлучованя по конкурсу,
9. заключованє контракту з орґанизациями хтори достали 

средства, и други податки хтори значни за реализацию 
конкурса.

Право участвованя на конкурсу и документация яку ше 
подноши на конкурс

Член 5.

Право конкуровац маю нєвладово орґанизациї чийо шедзиско 
на териториї АП Войводини.

Документация яку ше подноши на конкурс облапя:

ОБОВЯЗНУ ЧАСЦ:

1. Виполнєну, подписану и з печацом оверену прияву за уча-
ствованє на конкурсу (мож ю превжац з интернет-презен-
тациї Секретарияту, або особнє у Секретарияту);

2. урядови доказ о реґистрациї орґанизациї (фотокопию);
3. фотокопию картону депонованих подписох;
4. фотокопию доказох о отвореним подрахунку у Управи за 

трезор (податки о буджетним хасновательови з Управи за 
трезор: число рахунку ЄЧ ХЯС, назву, итд.);

5. фотокопию ришеня о порцийним идентификацийним чи-
шлє;

6. оверени проєкт з ясно дефиновану проєктну идею, циля-
ми и активносцами, планом роботи, менами реализаторох, 
менами або назвами хасновательох едукациї, терминами, 
индикаторами за провадзенє запровадзованя, индикатора-
ми за еваулацию успишносци;

7. оверени детальни финансийни план трошкох за реализа-
цию проєкту (буджет проєкту, Прилог 1; буджет ше подно-
ши оверени у друкованей форми);

8. биоґрафиї координаторох проєктох – оверени;
9. кед же запровадзене сотруднїцтво на проєкту з партнер-

скима орґанизациями, обовязно приложиц спорозуменє 
або протокол о сотруднїцтве, оверени согласносци пар-
тнерских орґанизацийох о порихтаносци участвовац у 
проєкту, оверени вияви учашнїкох хтори согласни уча-
ствовац у проєкту (зоз подписами и основнима податками 
зоз особней леґитимациї); 

10. доказ о обезпечених средствох зоз других жридлох (факул-
тативно);

11. доказ же орґанизация або институция у предходним пе-
риодзе запровадзовала исти або подобни проєкти; (статї з 
новинох, радио або тв репортажи, видео-материял и под.);

12. вияву подношителя вимаганя же нє ма нєвимирени обовяз-
ки ґу Секретарияту по основи скорей подписаних контрак-
тох, чий термин за реализацию вишол (формулар вияви 
мож найсц на сайту Секретарияту);

13. вияву же ше процив подношителя вимаганя нє водзи ви-
новни поступок (формулар вияви мож найсц на сайту Се-
кретарияту);

14. вияву о потерашнїм хаснованю средствох Покраїнского 
секретарияту за енерґетику, будовательство и транспорт 
(формулар вияви мож найсц на сайту Секретарияту);

15. вияву подношителя вимаганя (формулар вияви мож найсц 
на сайту Секретарияту):
a) же наменково и у складзе зоз важацу законску реґула-

тиву (Закон о буджетней системи и др.) потроши дод-
зелєни средства;

b) же Секретарияту будзе доручовац звити у складзе зоз 
контрактовима обовязками;

16. средство финансийного обезпеченя з яким подношитель 
прияви обезпечує виполньованє своїх контрактових обо-
вязкох ше НЄ ПОДНОШИ ҐУ ПРИЯВИ. Подношитель при-
яви хторому додзелєни контракт длужен, при заключованю 
контракту, доручиц средство финансийного обезпеченя.

Секретарият затримує право од подношителя прияви, по по-
треби, питац додатну документацию и информациї.

Член 6.

Прияви на конкурс мож поднєсц особнє, з придаваньом на пи-
сарнїци покраїнских орґанох управи у Новим Садзе, Булевар Ми-
хайла Пупина число 16, або послац по пошти, обовязно у писаней 
форми, лєм на конкурсних формуларох яки мож найсц у Секрета-
рияту або превжац зоз интернет-презентациї (сайту) Секретария-
ту. Формулар прияви хтори оверела и подписала овласцена особа 
ше подноши у завартей коверти з назначеньом: «НЄ ОТВЕРАЦ», 
назву конкурса и назву и адресу подношителя прияви.

Поступанє з приявами за хтори ше трима же су нєшорови

Член 7.

Комисия хтора препатра прияви цо сцигли нє будзе розпатрац 
прияви хтори ше трима як нєшорови и то:

• нєблагочасни (прияви хтори поднєшени по виходзеню тер-
мину яки предвидзени у конкурсу),

• нєдошлєбодзени прияви (прияви хтори поднєсли нєовласце-
ни особи и субєкти хтори нє предвидзени з конкурсом, од-
носно тоти хтори ше нє одноша на з конкурсом предвидзе-
ни наменки);

• нєподполни и нєрозумлїви прияви (прияви ґу хторим нє 
приложени шицки потребни докази, нєподписани прияви, 
з нєвиполнєнима рубриками, хтори виполнєни з ґрафитним 
клайбасом, прияви хтори послати по факсу або по електрон-
скей пошти (e-mail), прияви хтори нє поднєшени на одви-
туюцим формуларе, хтори маю нєрозумлївими и нєчитки по-
датки.

Нє будзе ше тиж розпатрац прияви тих субєктох хтори хасно-
вали средства Покраїнского секретарияту за енерґетику, будова-
тельство и транспорт, а хтори, у случаю виходзеня контрактового 
термину, нє поднєсли Покраїнскому секретарияту за енерґетику, 
будовательство и транспорт финансийни и други обовязни звити 
о трошеню додзелєних средствох. 

Одлучованє о додзельованю средствох

Член 8.

Покраїнски секретар за енерґетику, будовательство и транс-
порт (у дальшим тексту: Покраїнски секретар) з Ришеньом фор-
мує окремну конкурсну комисию хтора препатра прияви зоз 
приложену документацию и вирабя предкладанє за додзельованє 
средствох (у дальшим тексту: Комисия). Членох Комисиї ше ме-
нує зоз шора занятих у Секретарияту, а мож анґажовац и фахов-
цох з обласци за яку розписани Конкурс.

Комисия утвердзує лїстину вреднованя и ранґованя приявених 
проєктох и доручує ю покраїнскому секретарови. 

Лїстину зоз пасуса 2. того члена ше обявює на урядовим интер-
нет-боку Покраїнского секретарияту за енерґетику, будователь-
ство и транспорт http://www.psegs.vojvodina.gov.rs/.

Учашнїки конкурсу маю право на увид до поднєшених прия-
вох и приложеней документациї у чаше 3 (трох) дньох по обявйо-
ваню лїстини зоз пасуса 2. того члена. 

На лїстину зоз пасуса 2. того члена учашнїки право на пригвар-
ку у чаше 8 (осем) дньох по єй обявйованю.

Одлуку о пригварки Покраїнски секретарият приноши у чаше 
15 (петнац) дньох по єй приманю.

Одлуку о вибору проєктох Секретарият приноши у чаше 30 
(трицец) дньох по виходзеню термину за подношенє пригварки.

Одлуку о додзельованю средствох хасновательом (резултати 
конкурсу) ше обявює на урядовим интернет-боку Покраїнского 
секретарияту за енерґетику, будовательство и транспорт http://
www.psegs.vojvodina.gov.rs.

Одлука о додзельованю средствох конєчна.

Критериюми за додзельованє средствох

Член 9

Средства ше додзелює за финансованє и софинансованє ди-
ректних и индиректних трошкох яки виказани з буджетом пред-
кладаня проєкту (Прилог 1 – Таблїчка буджету проєкту).

При приношеню одлуки о додзельованю средствох остатнїм хасновательом ше применює тоти критериюми:

КРИТЕРИЮМИ ЗА ХАСНОВАНЄ СРЕДСТВОХ

Критериюм Опис Максималне число 
бодох

Референци проєкту
Оценює ше значни референци проєкту: обласц у хторей ше проєкт реализує, 
длужину тирваня проєкту, вкупне число особох яке потребне за реализацию 
проєкту

30

Виполнєносц цильох

У якей мири предложени проєкт виполнює цилї Конкурса?

Оценює ше у якей мири предложени проєкт уплївує на дзвиганє уровня 
безпечносци и унапредзенє функционалносци транспорту

30

Оцена зрозмирносци 
вимаганих средствох и 
очекованих резултатох

Оценює ше зрозмирносц вимаганих средствох у одношеню на очековане 
доприношенє реализациї предложеного проєкту 20

Обезпеченосц 
софинансованя з других 
жридлох

Оценює ше зрозмирносц вимаганих средствох од Покраїнского секретарияту 
у одношеню на средства яки обезпечени (за хтори поднєшени докази о суми и 
жридлє) зоз других жридлох: власних приходох, буджету Републики Сербиї, 
автономней покраїни або єдинки локалней самоуправи, фондох ЕУ, донацийох и 
друге

20

Значносц проєкту Оценює ше яку значносц будзе мац реализация проєкту 20

Файти прилаплївих (директних и индиректних трошкох) и нєприлаплївих трошкох

Член 10.

Прилаплїви трошки за запровадзованє активносцох по тим 
конкурсу то трошки у вязи зоз запровадзованьом активносцох 
яки наведзени у тим конкурсу.

Нєприлаплїви трошки:

1. плаци занятим у подношителя прияви,
2. нєнаменково трошки (хтори нє директно у вязи зоз запро-

вадзованьом активносцох яки наведзени у тим конкурсу), 
3. трошки орґанизованя бавискох на щесце.

Контракт о додзельованю средствох

Член 11.

З Одлуку о додзельованю средствох ше утвердзує поєдинєчни 
суми средствох по хасновательови.

По приношеню одлуки о додзельованю средствох секретар у 
мено Секретарияту заключує зоз хасновательом средствох кон-
тракт о додзельованю средствох.

Обовязни елементи контракту тоти:
• сума додзелєних средствох,
• наменка за яку ше додзелює средства,
• период на яки ше заключує контракт,
• обовязки хаснователя средствох,
• звити хтори ше подноши Секретарияту,
• инши елементи хтори значни за реализацию контрактових 

активносцох.

Провадзенє вивершeня контракту

Член 12.

Хаснователь средствох ма обовязку Секретарияту поднєсц звит 

о реализациї проєкту и наменковим и законїтим трошеню сред-
ствох (у дальшим тексту: Звит), найпознєйше у чаше 15 дньох по 
контрактованим термину яки утвердзени за реализацию проєкту, 
зоз припадаюцу документацию хтору оверели овласцени особи. 

Финансийни звит муши облапяц докази о потрошених буджет-
них средствох, зоз комплетну документацию з яку ше оправдує 
наменкове и законїте хаснованє средствох цо достати (виводи з 
банкох, фактури, контракти и другу финансийну документацию), 
хтору оверели овласцени особи.

Даватель средствох затримує право од Хаснователя средствох, 
по потреби, питац додатну документацию и информациї.

Средства з буджету Автономней покраїни Войводини хтори 
предмет конкурсу, подлєгую под контролу применьованя зако-
нох у обласци материялно-финансийного дїлованя и наменко-
вого и законїтого хаснованя средствох, хтору окончує буджетна 
инспекция.

Хаснователє средствох длужни служби буджетней инспекциї 
оможлївиц нєзавадзану контролу наменкового и законїтого хас-
нованя средствох по предмету контракту.

Административну контролу звитох запровадзує Секретарият, 
зоз контролу вивершеня контрактових обовязкох и звитох зоз 
приложенима документами. 

Покраїнски секретар з Ришеньом може формовац окремну ко-
мисию зоз шора занятих у Секретарияту за окончованє монито-
ринґу и нєпостредну контролу реализациї проєктох.

Под мониторинґ нащиву, у смислу того члена, трима ше: на-
щиву здруженю, отримованє схадзкох овласцених представите-
льох Секретарияту з овласценима представителями здруженьох, 
присуство на одредзених подїйох и манифестацийох або других 
програмних активносцох хтори здруженє запровадзує у рамикох 
реализациї програми. 

Мониторинґ нащиву мож наявиц або нє наявиц.

Член 13.

Хаснователє средствох по явним конкурсу длужни у шицких 
явних публикацийох и при обявйованю о активносцох, мирох и 
програмох хтори ше финансує и софинансує по явним конкурсу, 
навесц же у їх финансованю и софинансованю участвовала Авто-
номна покраїна Войводина, Покраїнски секретарият за енерґети-
ку, будовательство и транспорт.

Член 14.

Правилнїк ступа на моц по обявйованю у «Службених новинох 
АП Войводини».

ПОКРАЇНСКИ СЕКРЕТАР ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

143-401-8154/2023-01 
Од 25. юлия 2023. року 

ПОКРАЇНСКИ СЕКРЕТАР,  
Оґнєн Бєлич, с.р. 

901.

На основи члена 16, 24. и 41. Покраїнскей скупштинскей 
одлуки о покраїнскей управи («Службени новини АПВ», число 
37/2014, 54/2014 – друге предписанє, 37/2016, 29/2017, 24/2019, 
66/2020 и 38/2021), а у вязи зоз членом 11. Покраїнскей скупштин-
скей одлуки о буджету Aвтономнeй покраїни Войводини за 2023. 
рок («Службени новини АПВ», число 54/2022 и 27/2023), Покраїн-
ски секретарият за енерґетику, будовательство и транспорт, по-
країнски секретар за енерґетику, будовательство и транспорт, п 
р и н є с о л

ПРАВИЛНЇК
О ПОСТУПКУ ДОДЗЕЛЬОВАНЯ БЕЗПОВРАТНИХ 
СРЕДСТВОХ ЗА СОФИНАНСОВАНЄ НАБАВКИ 

ФЛУОРЕСЦЕНТНИХ БРУШЛЇКОХ ЗА ШКОЛЯРОХ 
ПЕРШЕЙ КЛАСИ ОСНОВНИХ ШКОЛОХ ЗОЗ ТЕРИТОРИЇ 

АП ВОЙВОДИНИ

Число: 143-401-8459/2023-01 од 26. юлия 2023. року

Член 1.

Общи одредби

Зоз тим правилнїком ше предписує наменку средствох, посту-
пок додзельованя средствох, критериюми за додзельованє сред-
ствох и други питаня од значносци за поступок додзельованя 
безповратних средствох за софинансованє набавки флуоресцент-
них брушлїкох за школярох першей класи основних школох зоз 
териториї АП Войводини.

Средства ше обезпечує у буджету Автономней покраїни Вой-
водини и водзи ше их на окремним буджетним роздїлу у Покраїн-
ским секретарияту за енерґетику, будовательство и транспорт (у 
дальшим тексту: Секретарият).

Член 2.

Наменки за яки мож хасновац средства

Безповратни стимулуюци средства хтори ше додзелює, мож 
хасновац за набавку флуоресцентних брушлїкох за школярох 
першей класи основних школох зоз териториї АП Войводини.

Член 3.

Цилї софинансованя

Безповратни стимулуюци средства, хтори ше додзелює, маю 

за циль звекшац безпечносц учашнїкох у транспорту и зменшац 
число транспортних нєщесцох у населєних местох у Автономней 
покраїни Войводини.

Член 4.

Конкурс за додзельованє средствох

Безповратни стимулуюци средства ше додзелює на основи 
конкурса.

Конкурс ше обявює у «Службених новинох Автономней по-
країни Войводини» и на интернет-боку Покраїнского секрета-
рияту за енерґетику, будовательство и транспорт http://www.
psegs.vojvodina.gov.rs/ як и у скраценей форми у єдним з дньових 
глашнїкох хтори ше дистрибуує на цалей териториї Автономней 
покраїни Войводини.

Обовязни елементи конкурса тоти:

1. висина вкупних средствох хтори ше додзелює по конкурсу;
2. максимална сума средствох по наменкох хтори ше додзе-

лює за реализацию проєкту;
3. наменка средствох;
4. цилї проєктох;
5. условия за участвованє на конкурсу и документация хтору 

ше подноши ґу прияви на конкурс;
6. термин за приявйованє на конкурс;
7. способ апликованя;
8. поступок одлучованя по конкурсу; и други податки хтори 

од значносци за реализацию конкурсу.

Член 5.

Условия за участвованє на конкурсу

Право участвовац на конкурсу маю єдинки локалней самоу-
прави зоз териториї Автономней покраїни Войводини.

Член 6.

Потребна документация

1. Виполнєну, подписану и з печацом оверену прияву за уча-
ствованє на конкурсу (формулар прияви мож найсц на сай-
ту Секретарияту);

2. Фотокопию ришеня о порцийним индентификацийним чи-
шлє; 

3. Овласценє за заступанє єдинки локалней самоуправи (фо-
токопию картону депонованих подписох);

4. Вияву о чишлє школярох хтори починаю ходзиц до першей 
класи основней школи у школским 2023/2024. року на тери-
ториї єдинки локалней самоуправи;

5. Вияву подношителя вимаганя же нє ма нєвимирени обовяз-
ки ґу Секретарияту по основи скорей подписаних контрак-
тох, чий термин за реализацию вишол (формулар вияви 
мож найсц на сайту Секретарияту);

6. Вияву же ше процив подношителя вимаганя нє водзи ви-
новни поступок (формулар вияви мож найсц на сайту Се-
кретарияту);

7. Вияву о потерашнїм хаснованю средствох Покраїнского 
секретарияту за енерґетику, будовательство и транспорт 
остатнї 4 роки (формулар вияви мож найсц на сайту Секре-
тарияту);

8. Вияву подношителя вимаганя (формулар вияви мож найсц 
на сайту Секретарияту) же:
a) наменково и у складзе з важацу законску реґулативу 

(Закон о буджетней системи, Закон о явних набавкох и 
др.) потроши додзелєни средства;

b) Секретарияту будзе доручовац звити у складзе зоз кон-
трактовима обовязками.

Секретарият затримує право од подношителя прияви, по по-
треби, питац додатну документацию и информациї.



27.  юлий 2023. СЛУЖБЕНИ НОВИНИ АПВ Число 32 - Бок 2501  

Прияву и приложену документацию ше подношительом нє 
враца.

Член 7.

Подношенє приявох

Прияви на Конкурс ше подноши на конкурсних формуларох 
(хтори мож превжац зоз сайту Секретарияту) и зоз припадаю-
цу документацию доручує по пошти або особнє на писарнїци 
покраїнских орґанох, у завартей коверти на адресу: Покраїнски 
секретарият за за енерґетику, будовательство и транспорт, 21101 
Нови Сад, Булевар Михайла Пупина число 16, з назначеньом на 
преднїм боку коверти:

Нє отверац – Приява на Конкурс за додзельованє безповратних 
средствох за софинансованє набавки флуоресцентних брушлїкох 
за школярох першей класи основних школох зоз териториї АП 
Войводини. 

Член 8.

Поступанє з приявами за хтори ше трима же су нєшорови

Комисия нє будзе розпатрац прияви за хтори трима же су нє-
шорови и то:

• нєблагочасни прияви (прияви хтори поднєшени по виходзе-
ню термину яки предвидзени у конкурсу),

• нєдошлєбодзени прияви (прияви хтори поднєсли нєовласце-
ни особи и субєкти хтори нє предвидзени з конкурсом, од-
носно тоти хтори ше нє одноша на з конкурсом предвидзе-
ни наменки),

• нєподполни и нєрозумлїви прияви (прияви ґу хторим нє при-
ложени шицки потребни документи, нєподписани прияви, 
прияви зоз нєвиполнєнима рубриками и нєуписанима вима-
ганима числовима вредносцами, хтори виполнєти з ґрафит-
ним клайбасом, прияви хтори послати по факсу або елек-
тронскей пошти, прияви хтори нє поднєшени на одвитую-
цим формуларе и хтори маю нєрозумлїви и нєчитки подат-
ки).

Комисия нє будзе розпатрац прияви тих субєктох хтори хас-
новали средства Секретарияту, а хтори, у случаю виходзеня кон-
трактового термину, нє поднєсли Секретарияту финансийни и 
други обовязни звити о трошеню додзелєних средствох.

Член 9

Одлучованє о додзельованю средствох

Покраїнски секретар за енерґетику, будовательство и транс-
порт (у дальшим тексту: покраїнски секретар) зоз Ришеньом фор-
мує окремну конкурсну комисию (у дальшим тексту: Комисия). 
Комисия препатра и бодує прияви цо сцигли, формує ранґ-лїсти-
ну на основи бодованя и составя записнїк.

Покраїнски секретар на основи записнїка и ранґ-лїстини Коми-
сиї приноши Одлуку о додзельованю средствох хасновательом. 
Тота одлука конєчна и процив нєй нє мож уложиц правне сред-
ство. 

Одлуку о додзельованю средствох хасновательом ше обявює 
на урядовей интернет-адреси Секретарияту.

Член 10.

Критериюми за додзельованє средствох

1. Розвитосц єдинкох локалней самоуправи1

штварта ґрупа – ступень розвитосци под 60% републичного просеку и треца ґрупа – ступень розвитосци 
од 60% по 80% републичного просеку 10

друга ґрупа – ступень розвитосци од 80% по 100% републичного просеку 8

перша ґрупа – ступень розвитосци над републичним просеком 6

2. Потерашнє хаснованє средствох з буджету Покраїнского секретарияту за енерґетику, будовательство и транспорт у 
остатнїх 4 рокох

Нє хасновани средства 10

Хасновани средства < 5.000.000,00 дин. 8

5.000.000,00 ≤ Хасновани средства < 10.000.000,00 дин. 6

Хасновани средства ≥ 10.000.000,00 дин. 4

3. Учасц локалней самоуправи у одношеню на вкупну вредносц инвестициї (з ПДВ)

50% и вецей 10

40% ≤ Учасц < 50% 8

30% ≤ Учасц < 40% 6

20% ≤ Учасц < 30% 4

Учасц < 20% прияву ше нє будзе 
розпатрац

4. Висина вимаганих средствох од Секретарияту по флуоресцентним брушлїку

Вимагани средства ≤ 200,00 дин. 10

200,00 < Вимагани средства ≤ 300,00 дин. 8

300,00 < Вимагани средства ≤ 400,00 дин. 6

Вимагани средства > 400,00 дин. прияву ше нє будзе 
розпатрац

5. Явни пондеровани ризик (ЯПР) страданя дзецох (0-14 роки) по општинох и городох у Републики Сербиї у периодзе од 
2019. по 2021. рок2

барз високе: ЯП > 50 10

високе:  38 < ЯПР ≤ 50 8

штреднє:  27 < ЯПР ≤ 38 6

нїзке:  15 < ЯПР ≤ 27 4

барз нїзке: ЯП ≤ 15 2

6. Явни пондеровани ризик (ЯПР) страданя пешакох по општинох и городох у Републики Сербиї у периодзе од 2019. по 
2021. рок2

барз високе: ЯПР > 194 10

високе:  148 < ЯПР ≤ 194 8

штреднє:  103 < ЯПР ≤ 148 6

нїзке:   57 < ЯПР ≤ 103 4

барз нїзке: ЯПР ≤ 57 2

7. Очековани цилї – ефекти яки ше посцигує з реализацию проєкту

ступень унапредзеня безпечносци транспорту у одношеню на иснуюци стан максимално 10 боди

Толкованє:

1 УРЕДБА О УТВЕРДЗОВАНЮ ЄДИНСТВЕНЕЙ ЛЇСТИНИ РОЗВИТОСЦИ РЕҐИОНОХ И ЄДИНКОХ ЛОКАЛНЕЙ САМОУ-
ПРАВИ ЗА 2014. РОК («Службени глашнїк РС», число 104/2014)

2 Податки Аґенциї за безпечносц транспорту (www.abs.gov.rs)
ЯПР=(Р1*ЛТП+Р2*ТТП+Р3*ПОГ) / число жительох*10.000; явни пондеровани ризик страданьох
ЛТП – число лєгко покалїчених
ТТП – число чежко покалїчених
ПОГ – число погинутих
Р1, Р2 И Р3 – коефициєнти яки придружени лєгким покалїченьом, чежким покалїченьох и зоз смертельним пошлїдком

Член 11.

Контракт о додзельованю средствох

З Одлуку о додзельованю средствох ше утвердзує поєдинєчни 
суми средствох по хасновательови.

По приношеню одлуки о додзельованю средствох, покраїнски 
секретар зоз хасновательом средствох заключи контракт о додзе-
льованю средствох.

Обовязни елементи контракту тоти:

• податки о хасновательови средствох,
• сума додзелєних средствох,
• наменка за яку ше додзелює средства,
• период на яки ше заключує контракт,
• обовязки хаснователя средствох,
• звити хтори ше подноши Секретарияту,
• инши елементи значни за реализацию контрактових актив-

носцох.

Член 12.

Провадзенє вивершeня контракту

Хаснователь средствох ма обовязку Секретарияту поднєсц 
звити (наративно-описни и финансийни) о реализациї контрак-
ту и наменковим и законїтим трошеню средствох (у дальшим 
тексту: Звит), найпознєйше у чаше 15 дньох од контрактового 
термину яки утвердзени за реализацию проєкту, з припадаюцу 
документацию.

Финансийни звит муши облапяц докази о потрошених сред-
ствох, зоз комплетну документацию з яку ше оправдує наменко-
ве и законїте хаснованє достатих средствох, як и власних сред-
ствох єдинки локалней самоуправи, яки потребни за реализацию 
проєкту (документацию о запровадзеним поступку явних набав-
кох, виводи з Управи за трезор, фактури, контракти и другу фи-
нансийну документацию) хтору оверели овласцени особи.

Даватель средствох затримує право од хаснователя средствох, 
по потреби, питац додатну документацию и информациї.

Административну контролу звитох запровадзує Секретарият, 
зоз контролу вивершеня контрактових обовязкох и звитох зоз 
приложенима документами. 

Покраїнски секретар з ришеньом може формовац окремну ко-
мисию, зоз шора занятих у Секретарияту, за окончованє монито-
ринґу и нєпоштредней контроли реализациї проєктох.

Член 13.

Контрола хаснованя средствох

Средства з буджету Автономней покраїни Войводини хтори 
предмет контракту подлєгую под контролу применьованя зако-
нох у обласци материялно-финансийного дїлованя и наменково-
го и законїтого хаснованя средствох.

Хаснователє средствох длужни оможлївиц нєзавадзану кон-
тролу наменкового и законїтого хаснованя средствох по предме-
ту контракту.

Член 14.

Обовязки хаснователя з нагоди явних публикацийох

Хаснователє средствох по явним конкурсу длужни у шицких 
явних публикацийох и при обявйованю о активносцох у вязи з 
реализацию проєкту хтори ше софинансує по явним конкурсу, 
навесц же у софинансованю участвовала Автономна покраїна 
Войводина, Покраїнски секретарият за енерґетику, будователь-
ство и транспорт.

Член 15.

Закончуюци одредби

Тот правилнїк ступа на моц по обявйованю у «Службених но-
винох АП Войводини».

ПОКРАЇНСКИ СЕКРЕТАР ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

Число: 143-401-8459/2023-01
од 26. юлия 2023. року

ПОКРАЇНСКИ СЕКРЕТАР,
Оґнєн Бєлич, с.р. 

902.

На основи члена 16, 24. и 33. Покраїнскей скупштинскей одлу-
ки о покраїнскей управи («Службени новини АПВ», число 37/14 
и 54/14 –  др. одлука, 37/15, 29/17, 24/19, 66/20 и 38/21), члена 11. 
и 23. пасус 4. Покраїнскей скупштинскей одлуки о буджету АП 
Войводини за 2023. рок («Службени новини АПВ», число 54/22), 
у вязи зоз Законом о стимулацийох у польопривреди и руралним 
розвою («Службени глашнїк РС», число 10/13, 142/14, 103/15 и 
101/16) и Покраїнску скупштинску одлуку о Програми потри-
мовки за запровадзованє польопривредней политики за розвой 
валалу и политики руралного розвою за територию Автономней 
покраїни Войводини у 2023. року («Службени новини АПВ», 
число 54/22) и члена 16. Правилнїка о запровадзованю конкурсох 
яки розписує Покраїнски секретарият за польопривреду, водо-
привреду и лєсарство («Службени новини АП Войводини», чис-
ло 8/2023), покраїнски секретар за польопривреду, водопривреду 
и лєсарство (у дальшим тексту: покраїнски секретар), приноши

ПРАВИЛНЇК
О ВИМЕНКИ ПРАВИЛНЇКА O ДОДЗЕЛЬОВАНЮ 

СРЕДСТВОХ ЗА СОФИНАНСОВАНЄ ИНВЕСТИЦИЙОХ 
ДО ОПРЕМИ ЗА ПРОДУКЦИЮ ВИНА И ПАЛЄНКИ У АП 

ВОЙВОДИНИ У 2023. РОКУ

Общи одредби

Член 1.

У Правилнїку o додзельованю средствох за софинансованє ин-
вестицийох до опреми за продукцию вина и палєнки у АП Во-

йводини у 2023. року («Службени новини АПВ», число 18/2023) 
(у дальшим тексту: Правилнїк) у члену 2. пасус 1. ше меня и вон 
глаши: 

«За реализацию активносцох предвидзени вкупно 
64.887.622,00 динари»

Член 2.

Правилнїк ступа на моц по обявйованю у «Службених новинох 
АП Войводини».

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

У Новим Садзе,
Дїл. число: 104-401-1531/2023-01
Дня: 27.7.2023. року

ПОКРАЇНСКИ СЕКРЕТАР,
Владимир Ґалич, с.р.

Надпомнуце:
У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей скупштинскей 

одлуки о обявйованю предписаньох и других актох («Службени новини АПВ», число 54/14, 29/17 и 12/18).

ОБЩА ЧАСЦ

ПОКРАЇНСКИ СЕКРЕТАРИЯТ ЗА ВИСОКЕ 
ОБРАЗОВАНЄ И НАУКОВОВИГЛЄДОВАЦКУ 

ДЇЯЛНОСЦ

899. Правилнїк за реализацию акциї «Право на першу 
шансу».

ПОКРАЇНСКИ СЕКРЕТАРИЯТ ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

900. Правилнїк о додзельованю безповратних стимулу-
юцих средствох за финансованє и софинансованє 
проєктох нєвладових орґанизацийох у обласци 
транспорту;

901. Правилнїк о поступку додзельованя безповратних 
средствох за софинансованє набавки флуоресцент-
них брушлїкох за школярох першей класи основ-
них школох зоз териториї АП Войводини.

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

902. Правилнїк о вименки Правилнїка o додзельованю 
средствох за софинансованє инвестицийох до опре-
ми за продукцию вина и палєнки у АП Войводини 
у 2023. року.

ОКРЕМНА ЧАСЦ

ПОКРАЇНСКА ВЛАДА 

903. Ришенє о преставаню роботи на положеню окончо-
вателя длужносци помоцнїка покраїнского секре-
тара за польопривреду, водопривреду и лєсарство;

904. Ришенє о преставаню роботи на положеню окончо-
вателя длужносци помоцнїка покраїнского секре-
тара за културу, явне информованє и одношеня з 
вирскима заєднїцами;

905. Ришенє о поставеню на положенє окончователя 
длужносци помоцнїка покраїнского секретара за 
културу, явне информованє и одношеня з вирскима 
заєднїцами;

906. Ришенє о даваню согласносци на други вименки и 
дополнєня Финансийного плану Фонду за вибежен-
цох, розселєни особи и за сотруднїцтво зоз Сербами 
у реґиону за 2023. рок;

907. Ришенє о даваню согласносци на II вименки и до-
полнєня Програми роботи Фонду «Европски робо-
ти» Автономней покраїни Войводини за 2023. рок;

908. Ришенє о даваню согласносци на II вименки и до-
полнєня Финансийного плану Фонду «Европски 
роботи» Автономней покраїни Войводини за 2023. 
рок;

909. Ришенє о даваню согласносци на вименки Про-
грами роботи Педаґоґийного заводу Войводини за 
2023. рок;

910. Ришенє о даваню согласносци на вименки и допол-
нєня Финансийного плану Педаґоґийного заводу 
Войводини за 2023. рок;

911. Ришенє о даваню согласносци на Правилнїк о ви-
менкох и дополнєньох Правилнїка о нукашнєй 
орґанизациї и систематизациї роботох у Културним 
центру Войводини «Милош Црнянски»;

912. Ришенє о даваню согласносци на Правилнїк о ви-
менки Правилнїка о нукашнєй орґанизациї и систе-
матизациї роботних местох Информативного цен-
тру за дїловну стандардизацию и сертификацию;

913. Ришенє о даваню согласносци на Правилнїк о ви-
менкох Правилнїка о орґанизациї и систематизациї 
роботох у Заводу за културу войводянских Русна-
цох;

914. Ришенє о даваню согласносци на вименки и допол-
нєня Финансийного плану Народного театру – Су-
ботица – Narodnog pozorišta Subatica – Nepsinhaz 
Szabadka – Narodnog kazališta Subotica за 2023. рок;

915. Ришенє о преставаню длужносци окончователя 
длужносци директора Специялного шпиталю за хо-
роти плюцох «Др Васа Савич» Зренянин;

916. Ришенє о менованю окончователя длужносци ди-
ректора Специялного шпиталю за хороти плюцох 
«Др Васа Савич» Зренянин;

917. Ришенє о розришеню члена Управного одбору Уста-
нови за змесцене и збриґованє старих особох «Ґе-
ронтолоґийни центер» у Панчеве;

918. Ришенє о менованю члена Управного одбору Уста-
нови за змесцене и збриґованє старих особох «Ґе-
ронтолоґийни центер» у Панчеве;

919. Ришенє о хаснованю средствох стаємней буджет-
ней резерви, число: 401-88/2023-03;

920. Ришенє о хаснованю средствох чечуцей буджетней 
резерви, число: 401-84/2023-131;

921. Ришенє о хаснованю средствох чечуцей буджетней 
резерви, число: 401-84/2023-132.

ПОКРАЇНСКИ СЕКРЕТАРИЯТ ЗА ОБРАЗОВАНЄ, 
ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

922. Ришенє о одобреню видац и хасновац учебнїк Дода-
ток зоз националней историї Румунох ґу учебнїку 
Природа и дружтво, учебнїка за штварту класу ос-
новней школи, хтори написани на румунским язику 
и писме.

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

923. Ришенє о даваню согласносци за менованє директо-
ра Центру за социялну роботу Општини Рума;

924. Ришенє о даваню согласносци за менованє окончо-
вателя длужносци директорки Центру за социялну 
роботу «Опово» у Опове.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА ОБРАЗОВАНЄ, 
ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

925. Одлука о дополнєню Конкурса за финансованє и 
софинансованє реконструкциї, адаптациї, санациї, 
инвестицийне и чечуце отримованє обєктох уста-
новох основного и штреднього образованя и воспи-
таня на териториї Автономней покраїни Войводи-
ни за 2023. рок.

ПОКРАЇНСКИ СЕКРЕТАРИЯТ ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

926. Явни конкурс за додзельованє безповратних сти-
мулуюцих средствох за финансованє и софинансо-
ванє проєктох нєвладових орґанизацийох у обласци 
транспорту;

927. Явни конкурс за додзельованє безповратних сред-
ствох локалним самоуправом у Автономней по-
країни Войводини за софинансованє набавки флу-
оресцентних брушлїкох за школярох першей класи 
основних школох зоз териториї АП Войводини.

ПОКРАЇНСКИ СЕКРЕТАРИЯТ ЗА РЕҐИОНАЛНИ 
РОЗВОЙ, МЕДЗИРЕҐИОНАЛНЕ СОТРУДНЇЦТВО И 

ЛОКАЛНУ САМОУПРАВУ

928. Явна поволанка за приявйованє проєктох виробку 
документох явних политикох у форми секторских 
стратеґийох, програмох, планох и акцийних планох 
за єдинки локалней самоуправи зоз подруча АП Во-
йводини з домену жридловей компетенциї.

ПОКРАЇНСКИ СЕКРЕТАРИЯТ ЗА ПРИВРЕДУ И 
ТУРИЗЕМ

929. Явна поволанка за финансованє фаховей пракси.

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

930. Одлука о вименки Конкурса за додзельованє сред-
ствох за софинансованє инвестицийох до набавки 
опреми за продукцию вина и палєнки у АП Войво-
дини у 2023. року.

